
HEQJE DORE NGA PERGIEGIESIA: Jeni té lutur té vini re se publikimi i tekstit ligjor té
méposhtém nuk éshté zyrtar dhe NUK pérbén dokument zyrtar té Republikés sé Shqipérisé.
Konsiderohet thjesht si mjet dokumentimi dhe EURALIUS-i nuk merr asnjé pérgjegjési pér
pérmbajtjen.

VENDIM
Nr. 1032, daté 16.12.2015

PER DOKUMENTIMIN E MARREVESHJEVE TE INVESTITOREVE STRATEGJIKE ME PRONARET E
PASURIVE TE PALUAJITSHME, PRONE PRIVATE

Né mbéshtetje té nenit 100 té Kushtetutés dhe té pikés 1, té nenit 28, té ligjit nr. 55/2015, “Pér
investimet strategjike né Republikén e Shqipéris€”, me propozimin e ministrit t& Zhvillimit
Ekonomik, Turizmit, Tregtisé dhe Sipérmarrjes, Késhilli i Ministrave

VENDOSI:

|. MARREVESHJET E INVESTITOREVE ME PRONARET PRIVATE
1. Investitorét strategjiké, té cilét kané pérfituar statusin “Investim/investitor strategjik, proceduré
e vecanté”, pérpara se té kérkojné shpronésimin e pronaréve té pasurive té paluajtshme,
proné private, té cilat preken nga investimi strategjik, duhet té kryejné dhe dokumentojné
procedurat pér arritjen e njé marréveshjeje me pronarét, sipas pércaktimeve té kétij vendimi. Pér
realizimin e kétij detyrimi, investitorét u propozojné pronaréve nénshkrimin e marréveshjeve té
posacme, duke u ofruar atyre instrumente té pérshtatshme alternative dhe/ose
kompensuese.
2. Instrumentet alternative gé ofrohen nga investitorét pérfshijné, pa u kufizuar:
a) mundésiné e pérdorimit té pérkohshém té pasurive, proné private;
b) mundésiné e pérdorimit té pasurive, proné private, me ané té kontratave gé nuk
parashikojné kalimin e pronésisé, por pércaktojné té drejta pérdorimi ose kalimi té tilla si:
gira, servitut, enfiteozé, uzufrukt ose kontrata té ngjashme.
3. Né rastet kur projekti strategjik nuk mund té realizohet pa cenuar pasurité e paluajtshme, proné
private, investitori duhet t'u ofrojé pronaréve marréveshje pér shitblerjen e pasurive, me njé
kompensim financiar jo mé té vogél se vlera financiare e kompensimit si pasojé e shpronésimit,

ose marréveshje alternative, qé ofrojné pérfitime té njé natyre té ndryshme, té cilat
rezultojné té pranueshme pér pronarét.

4. Pér mbéshtetjen e realizimit té investimit strategjik, né rastet kur shteti ka marré pérsipér
angazhime konkrete pér pjesémarrjen né investim dhe kur ekzistojné mundésité objektive, shteti,
pérpara se té fillojé procedurat e shpronésimit, u ofron pronaréve té pasurive té paluajtshme,
proné private, té cilat preken nga projekti, ristrehim té pérshtatshém. Kostot e ristrehimit
pérllogariten si pjesé e shpenzimeve dhe e bashképjesémarrjes shtetérore né investim.

Il. PROCEDURAT PER ARRITJEN E MARREVESHJES ME PRONARET

1. Investitori duhet té identifikojé pasurité e paluajtshme, dhe pronarét pérkatés, té cilat preken
nga investimi strategjik, bazuar né té dhénat e zyrave té regjistrimit t€ pasurive té paluajtshme.
2. Investitori duhet té kontaktojé drejtpérdrejt pronarét e identifikuar, sipas dokumentacionit té
zyrave té regjistrimit té pasurive té paluajtshme, duke dakordésuar me ta datat dhe procedurat e
pérshtatshme pér kryerjen e negociatave.
3. Né rastet kur éshté i pamundur kontaktimi i drejtpérdrejté i pronaréve nga investitori, informimi
i tyre béhet népérmjet publikimit, pér njé afat 15-ditor, né median e shkruar dhe televizive, té
njoftimit publik, i cili pérmban informacionin pér projektin strategjik, t& dhénat kadastrale té zonés
ku do té realizohet investimi, t&€ dhénat e kontaktit té investitorit strategjik, t&€ dhénat e
pronaréve, sipas dokumentacionit té zyrave té regjistrimit té pasurive té paluajtshme, dhe
pércaktimin e vendndodhjes, datés dhe orarit té takimeve té posacme me pronarét. Data pér
kryerjen e takimit me pronarét nuk mund té jeté mé afér se 15 dité, nga data e publikimit té paré
té njoftimit. Pronarét kané té drejté t'i propozojné investitorit data alternative, sipas mundésisé
dhe disponibilitetit té tyre, brenda njé afati 15-ditor, nga data e kontaktimit ose nga data e
publikimit té paré té njoftimit.
4. Né takimet dhe negociatat qé investitori kryen me pronarét, investitori u ofron atyre té
gjithé informacionin e nevojshém mbi projektin dhe u propozon marréveshjen pérkatése, né té
cilén pércaktohen instrumentet altemative ose kompensimi i pérshtatshém.
5. Investitori organizon konsultime e takime paraprake pér diskutimin e kushteve té
maréveshjeve me pronarét. Afati pér pémbyllien e negociatave nuk mund té jeté mé i vogél se 30
dité, nga data e takimit té parg, por, gjithsesi, jo mé shumé se 60 dit&, nga kjo daté.
6. Né takimet e kryera mbahet procesverbali pérkatés, né té cilin shénohen pjesémarrésit,
propozimet, kushtet e marréveshjeve, diskutimet dhe arritja ose jo e marméveshjeve pérkatése.
7. Pér arritien e marréveshjes me pronarét, investitorét strategjiké kané té drejté t'i kérkojné
Agjencisé Shqgiptare té Zhvillimit té Investimeve asistencé dhe mbéshtetje né lidhje me:

a) mbledhjen e informacionit nga zyrat e regjistrimit t& pasurive té paluajtshme;

b) praniné e pérfagésuesve té agjencisé né takimet dhe konsultimet paraprake;

c) informacionin paraprak pér vierén e pasurive té paluajtshme.
Agjencia mbéshtet investitorét strategjiké me té gjithé informacionin dhe té dhénat e kérkuara prej
tyre, népérmijet asistencés ndérinstitucionale me organet pérkatése, dhe merr pjesé né takimet e
investitoréve me pronarét, né rastet kur i kérkohet.
8. Agjencia monitoron respektimin, nga ana e investitorit, t&é procedurave pér arritjen e
marréveshjeve me pronarét, duke verifikuar informacionin dhe dokumentet e paragitura nga
investitori pér kété proceduré.
9. Vetém né rastet kur investitori ka dokumentuar kryerjen e té gjitha procedurave pér arritjen e
marréveshjeve me pronarét e pasurive té paluajtshme, proné private, dhe pas njé afati prej 90
ditésh, nga data e takimit té paré, nuk éshté arritur marréveshja me pronarét, investitori
strategjik mund té kérkojé shpronésimin, né pérputhje me procedurat e pércaktuara nga
legjislacioni shqiptar mbi shpronésimet.

lIl. DISPOZITA TE FUNDIT

Ngarkohet Agjencia Shqiptare e Zhvillimit té Investimeve pér zbatimin e kétij vendimi.
Ky vendim hyn né fugi pas botimit né Fletoren Zyrtare.

KRYEMINISTRI
Edi Rama

